
Ábhar: Cúba a áireamh ar an liosta de státurraitheoirí sceimhlitheoireachta, mar a thugtar air

An 28 Feabhra 2023, d’fhoilsigh Roinn Stáit na Stát Aontaithe a Tuarascálacha Tíre 2021 maidir leis 
an Sceimhlitheoireacht, ina n-éilíonn sí go gcoinneofaí Cúba go treallach ar a liosta de státurraitheoirí 
na sceimhlitheoireachta, mar a thugtar air.

Baineadh Cúba den liosta neamhdhlisteanach seo in 2015, díreach tar éis an fhógra go raibh an 
caidreamh idir an dá thír le normálú. Cuireadh Cúba leis arís in 2021, ar an gcúinse go raibh baill 
d’Arm um Shaoradh Náisiúnta na Colóime á óstáil aige ar a chríoch faoi chuimsiú na caibidlíochta 
síochána idir an eagraíocht sin agus Rialtas na Colóime.

Níl i gceist le hatháireamh Chúba ar an liosta ach leithscéal eile chun an bac eacnamaíoch, tráchtála 
agus airgeadais a choinneáil i gcoinne na tíre. Bíonn éifeachtaí seach-chríochacha ag an mbac sin a 
mbíonn tíonchar díreach aige ar Bhallstáit agus ar chuideachtaí an Aontais.

Ní hamháin go gcuireann na smachtbhannaí a fhorchuirtear ar na tíortha atá ar an liosta teorainn le 
cabhair agus le trádáil leis na Stáit Aontaithe, ach bíonn srianta suntasacha airgeadais idirnáisiúnta i 
gceist leo freisin a mbíonn tionchar diúltach acu ar chaidreamh trádála le hoibreoirí eile, go háirithe 
oibreoirí ó Bhallstáit an Aontais.

1. Ar glacadh aon chéim i ndáil le húdaráis na Stát Aontaithe, anuas ar ráitis phoiblí, maidir le Cúba 
agus gan é a atháireamh ar an liosta seo?

2. Ar glacadh aon bhearta chun oibreoirí an Aontais a chosaint ar an tionchar seach-chríochach a 
bheidh le Cúba a áireamh ar an liosta neamhdhlisteanach seo?

